
1-ին կրթական հարթակ
33-րդ շաբաթ
Դասասկզբյան հարց ու պատասխան աշակերտների հետ
Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։ 
Նախորդ դասի ստուգում՝
Բանավոր խոսքի զարգացում 
[bookmark: անունները]Վերհիշել շաբաթվա օրերի և ամիսների անունները
Վերհիշել մրգերի և բանջարեղենների անվանումները
Վերհիշել ժամերը, մարզերի անվանումները, կենդանիների խմբերը
Ասել անգիր Այբուբենը

Գրականություն։  
«Ողջույն ուսուցչին», էջ 101 վարժ կարդալ և քննարկել հարցերի միջոցով։

Բառագիտություն։ Վերհիշել հետևյալ բառերի բացատրությունները։
Հպարտանալ – պարծենալ
Արտասանել - արտաբերել, ասել
Ողջույն - բարև
Սրտագին - սրտանց, անկեղծորեն
Պարգև - նվեր, ընծա
Ուշիմ - բանիմաց, խելացի

Վերհիշել էջ 100-101էջի նոր բառերը։
Գրավոր ունակությունների զարգացում 
Թելադրություն՝ անցած տառերով Աա, Ուու, Իի, Սս, Րր, Տտ, Նն, Կկ, Պպ, Մմ, Շշ, Լլ, Էէ, Օօ, Ըը, Հհ, Յյ, Զզ, Վվ, Ռռ, Ղղ, Խխ, Ցց, Ժժ, Եե, Ոո, Բբ, Փփ, Գգ, Քք, Դդ, Թթ, Ջջ, Ճճ, Չչ,Ծծ, և (Եվ), Օօ, ֆֆ 
Օգտագործելով սովորած տառերը՝ կարճ բառեր գրել։ Օրինակ՝ … , դաշտ, շուն, հավ, նուշ և այլն։

Մշակույթ  - Հայաստանի դրոշ։ Դասանյութն ամփոփել հետևյալ հարցերով։
· Որո՞նք են դրոշի գույները։ 
· Ի՞նչ են խորհրդանշում գույները։
· Ե՞րբ է ընդունվել առաջին օրենքը դրոշի մասին։

Նոր դաս։ 
[bookmark: _Hlk131289160]Գրականություն – «Փոքրիկ Մեսրոպը», էջ 102
Գրավոր ունակությունների զարգացում –գրել բոլոր անցած  տառերը գրությունը։ Արտագրել «Երբ որ տանն են» էջ 103
Բառագիտություն – Սովորել դասանյութի նոր բառերը /էջ 102-103
Բանավոր խոսքի զարգացում – թեմատիկ բառագիտություն և գրականության դասանյութերի քննարկում 
Մշակույթ - Արցախ
[image: IMG_0012.png]
Գրականություն -  «Փոքրիկ Մեսրոպը»։ Կարողանալ վարժ կարդալ, վերարտադրել սեփական բառերով և պատասխանել հետևյալ հարցերին՝
· [bookmark: _Hlk135308017]Ինչպե՞ս ես հասկանում բանաստեղծության «Ես ծիլն եմ կանաչ մեր նոր դպրոցի» տողը։
· Ինչու՞ է գիր սովորելը կարևոր և ի՞նչ կապ ունի գիր սովորելը  մեր երկրի հավերժ ապրելու հետ։
· Բանաստեղծությունը կարողանալ պատմելև ցանկության դեպքում սովորել անգիր։

Բանավոր խոսքի զարգացում –  Սովորել հետևյալ բառերի բացատրությունները՝
Բառապաշար
[bookmark: _Hlk135308051]Ծիլ – կոկոն, բողբոջ
Ժիր – աշխույժ, արագաշարժ
Գիր - գրություն
Հավերժ - միշտ
Պատգամ - կտակ, պատվիրան
Ահ - վախ
Գահ - բարձրադիր աթոռ

Գրավոր ունակությունների զարգացում
Արտագրել 103- Էջի «Երբ որ տանն են» բանաստեղծությունը
Գրե՛լ բոլոր անցած տառերը

[bookmark: _Hlk135308173]Մշակույթ-   Արցախ

Աշխարհում մի չքնաղ անկյուն կա, որն ունի շքեղ բնություն ու հրաշալի ժողովուրդ։ Այդ երկիրը Արցախն է, իսկ ժողովուրդը՝ արցախցի հայերը՝ համառ ու աշխատասեր։ Նրանք հպարտ են իրենց հողով, անունով ու բարբառով։ Արցախի մայրաքաղաքը Ստեփանակերտն է։ 
Արցախը հարուստ է անտառներով, եկեղեցիներով և ամրոցներով։ Ստեփանակերտի հյուսիսային մուտքի մոտ, բարձունքի վրա կանգնած է մի հուշարձան, որը հայտնի է «Ղարաբաղցիները» կամ «Մենք ենք, մեր սարերը» անունով։
Հայ ճարտարապետության հրաշալի հուշարձաններից է Գանձասարի վանքը։ Այն Մարտակերտի շրջանում է։ 

Հարցեր և առաջադրանքներ
· Ի՞նչ գիտես Արցախի մասին։
· Ինչպիսի՞ն է Արցախի ժողովուրդը։
· Նշի՛ր Արցախի հուշարձաններից մեկի անունը։
· Աշխատանքային փաթեթում ներառված է Արցախի դրոշը։ Համեմատի՛ր Հայաստանի դրոշի հետ։ 

Հարցերին պատասխանելու կամ առաջադրանքները կատարելու համար սովորողը պետք է կարողանա․

Լսել և կարդալ ներկայացված նյութը և վերարտադրել սեփական խոսքերով և պատասխանել նյութին վերաբերվող հարցերին    
բացատրել հանձնարարված բառերը
մասնակցել խմբային աշխատանքին:

